
	Forfall:
	Robert I. Halstensen, Øyvind Vik, Ronald Persen, Helge Otterå, Knut K. Kalvenes og Øystein Rabben.  

	John Inge Vik, Narve Møgster, Guttorm Sivertsen, Karsten Møgster, Nils Olav Troland og Arne Kalve Klepsvik.  John Lewi Weløy sak 005/06.  

	Frå adm. (evt. andre):
	Rådmann Rolf Nøstdal og kontorsjef/nestleiar Steinar Hole.  

	
	

	Innkalling:
	Ingen merknader.  

	Merknader:
	Ingen merknader.  

	Handsama saker:
	Saksnummer: 0001/06 t.o.m. 0023/06  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 31.01.2006

_____________________      ______________________      ______________________

Helge Andre Njåstad
                 Hans Reidar Njåstad

Morten Fagerbakke

0001/06

MØTEBOKA FRÅ MØTE 20.12.2005 

Vedtak:

  Møteboka frå møte i kommunestyret 20.12.2005 vert godkjent slik ho ligg føre.  
0002/06

UNDERSKRIVING AV MØTEBOKA 

Vedtak:

  Til å skriva under møteboka saman med ordføraren vert valde:

Hans Reidar Njåstad

Morten Fagerbakke

  
0003/06

POLITISK KVARTER 

Handsaming: 

Ordføraren orienterte om:

· Rehabiliteringssenter i Bekkjarvik

· Gravplass på Storebø

· Tunell under Selbjørnsfjorden

· Skulebruksplanen

· Nytt idrettsanlegg på Selbjørn

Oversendingsframlegg til administrasjonen frå KRF v/Bjarte Notnæs:

”Kommunestyret bed rådmannen ta opp drøftinger med ASV for kjøp av  oppvarming frå  

 deira flisanlegg.”

Bjarte Notnæs (KRF) stilte følgjande spørsmål:

Korleis går arbeidet med ”Senter for fiskeri og havbruk.”?

Ordføraren svara at hovudfokus frå hans side no er å sikre løyving i statsbudsjettet 2007 til naudsynt utbygging av Havbrukstasjonen.  Ordføraren opplyste at og at han har skreve brev til Fiskeriminister Helga Pedersen med ønskje om å få presentera prosjektet til ho.

I samband med feil på ventilasjonsanlegg i HVPU-bustad i Knivhaugane skulle rådmannen følgja dette opp då garantien gjekk ut først i november –05.  Kva vart resultatet her?

Rådmannen orienterte om at han ikkje hadde fått tilbakemelding om kva som vart gjort i denne saka.

Rådmannen opplyste og at kommunen hadde dårleg oversikt over garantiansvar frå leverandørar.

Kva har rådmannen gjort for å betra dette?

Rådmannen føler seg trygg på at vi har god kontroll på dei bygningane der vi har tilsett ein leiar for bygget, for eksempel har rektor ansvar for skulebygningen.  Vi kan kanskje ha eit problem med bygninger som vi leiger ut.  Dette vil bli fulgt opp.

Spørsmål frå Jane Stangeland – oppstillingsplass Hufthamar.

Ordføraren svara at det ikkje ligg føre planar for utviding av oppstillingsplassen som konsekvens av at Hufthamar får meir trafikk etter at Austevollsbrua vert opna.  Målet vårt må vera å få hurtigferjer som kan ha ein hyppighet som er så god at dette ikkje vert eit problem.  Vidare er utfordringa med trafikksikring av sykkel- og gongsti ei viktigare oppgåve etter at brua er opna.

Spørsmål frå Edvard Melingen – riksvegen over Bjelland.

Ordføraren opplyste at dette var den riksvegen som kommunen har prioritert både i eigen trafikksikringsplan og samferdselsplanen for Sunnhordland.  Men det er viktig med engasjement rundt vegstrekninga med tanke på løyving over riksvegbudsjettet.  
Vedtak:

  

  Vert lagt ved møteboka.

0004/06

REFERAT OG MELDINGAR 

Handsaming: 

Nye meldinger omdelt:

10.  Kommunal- og regionaldepartementete, brev av 23.01.06, om den økonomiske 

       situasjonen i Austevoll kommune.  
11.  Status for byggjefelt med kommunalt tilskot.

Framlegg frå FRP v/Per Otto Årland:

Uttale frå kommunestyret i Austevoll:

 Vert sendt Hordaland fylkeskommune v/fylkesordføraren.

”Austevoll kommunestyre har drøfta initiativet til samferdselsministeren om gratis ferjer og 

 eventuelle forsøksprosjekt.

 Austevoll kommunestyre vil med dette oppmoda Hordaland fylkeskommune om å anbefale  

 forsøksprosjekt overfor Samferdselsdepartementet.  Me vil i den samanheng vera så fri å  

 føreslå sambanda Fedje – Sævarøy og Krokeide – Hufthamar – Austevollshella.  Austevoll og  

 Fedje er i dag dei einaste to kommunane som ikkje er landfast i Hordaland.”

Det vart samrøystes vedteke å oversenda uttale frå Austevoll kommunestyre til Hordaland fylkeskommune v/fylkesordføraren.

Vedtak:

  Vert lagt ved møteboka.  
0005/06

SØKNAD OM ETABLERING AV NYE BARNEHAGER/OVERTAKING AV KOMMUNALE BARNEHAGER

Handsaming: 

Christian Halstensen var ugild under handsaminga.

John Levi Weløy møtte.

Omdelt:

Notat av 31.01.2006 frå rådmannen.

E-post av 27.01.2006 frå styrar i Småstril barnehage.

Framlegg frå Arbeiderpartiet v/Jane Stangeland:

”Austevoll kommunestyre kan ikkje på noverande tidspunkt legge ned Småstril barnehage og 

 Fagertoppen barnehage for å gje plass til Trygge barnehager.  
 Kommunen må snarast utarbeide ein barnehageplan der ein tar stilling til korleis barnehagane 

 skal drivast, rustast opp og eventuelt kor det skal byggjast nytt.

 Andre private initiativ til barnehagedrift og utbygging må også bli vurdert.”

Ved røysting fekk framlegget frå Arbeiderpartiet 5 røyster.

Tilrådinga frå formannskapet fekk 22 røyster.

Vedtak:

  1.  Austevoll kommune skal framleis eiga og  driva Småtun barnehage.

2.  Trygge barnehager as ved Bekkjarvik maritime barnehage as overtar Fagertoppen  

     barnehage med verknad frå og med dagen Bekkjarvik maritime barnehage opnar i nye  

     lokaler, men ikkje seinare enn 30.09.06.

3.  Trygge barnehager as ved Makkhavn maritime barnehage overtar Småstril barnehage   med 

     verknad frå og med dagen Makkhavn maritime barnehage opnar i nye lokalar, men ikkje  

     seinare enn 30.09.06.

4.  I samsvar med Husbanken sine nye retningsliner stiller Austevoll kommune ikkje garanti  

     for låneopptaket, men tilrår at Husbanken lånefinansierer Bekkjarvik maritime barnehage  

     og Makkhavn maritime barnehage.  Austevoll kommune tilrår at det begge stader vert 

     etablert tre avdelings barnehager.

5.  Austevoll kommune føreset at alle kommunalt tilsette i Fagertoppen barnehage og Småstril 

     barnehage  får tilbod om arbeid med minst likeverdige vilkår for løn og pensjon som dei  

     har som kommunalt tilsette. 

6.  Austevoll kommune føreset at barn med plass i Fagertoppen barnehage og Småstril  

     barnehage får plass i Bekkjarvik maritime barnehage og Makkhavn maritime barnehage.

7.  Austevoll kommune føreset også at dei to nye barnehagane vert godkjent i samsvar med  

     Lov om barnehagar.

8.  Dersom Trygge barnehager sine etableringer av nybygg ikkje vert ferdig til 30.09.06, vil    

     dei kunne få leiga eksisterande barnehagebygg fram til nyetablering står klar.  Rådmannen   

     får delegert mynde til å fastsetja leiga og få til ei tidsavgrensa leigeavtale.

9.  Rådmannen får delegert mynde til å selja bygningane etter at barnehagedrifta er opphøyrt.      

     Salssummen skal gå til å nedbetale lån.

0006/06


BUDSJETT 2006 - SENTRALADMINISTRASJONEN 

Handsaming:
Framlegg frå Arbeiderpartiet v/Jane Stangeland:

”Austevoll kommunestyre ber om ei sak på ytterlegare innsparinger i sentraladministrasjonen i  

 samband med færre arbeidsoppgåver ved nedlegging av Småstril og Fagertoppen 

 barnehager.  ”

Framlegget vart vedteke med 17 mot 10 røyster.

Vedtak:

  

  Austevoll kommunestyre   viser til kommunestyret sitt vedtak i sak 120/05 og vedtek følgjande innsparingstiltak innan sentraladministrasjonen:

	Innsparingstiltak
	  Budsjett 2006
	 Effekt f.o.m. 2007

	Nedjustering av lønsbudsjettet
	        200.000
	          150.000

	Kursmidlar og reiseutgifter
	        100.000
	            35.000

	Innbu/utstyr/IT-utstyr
	        150.000
	          100.000

	Reduksjon i pensjonskostnader
	          40.000
	                     0

	Annonsering
	          60.000
	            60.000

	Auka husleige ”Nordstrandbygget”
	          50.000
	            50.000

	Auka byggjesaksgebyr
	        100.000
	          100.000

	Auka gebyr reguleringsplanar
	          45.000
	                     0

	Vedlikehald av bygningar og anlegg
	        240.000
	          140.000

	Sum reduksjonar
	        985.000
	          635.000


Rådmannen har alle fullmakter med iverksetjing av vedtaket.

Austevoll kommune ber rådmannen syta for at kommunen i framtida satser på internettsidene når det gjeld kunngjeringar etc.  Annonsane må verta mindre og kun referere til nettsidene for meir informasjon.

Austevoll  kommunestyre løyver kr. 25.000,- til planlegging av utviding gravplass på Storebø jfr. brev frå Soknerådet.  Summen vert teke av kapitalfondet.

Austevoll kommunestyre ber om ei sak på ytterlegare innsparinger i sentraladministrasjonen i  

samband med færre arbeidsoppgåver ved nedlegging av Småstril og Fagertoppen barnehager.  
0007/06


BUDSJETT 2006 -UNDERVISNING OG KULTUR 

Handsaming:
Omdelt brev:

1. Brev motteke 30.01.2006 frå FAU v/Storebø skule.  
2. Brev av 30.01.2006 frå Austevoll musikkråd.

Framlegg frå Venstre v/Bjørn Magne Hufthammer:

”-  kr. 40.000,- til lag/organisasjoner

 +  kr. 40.000,- til leirskule/ekskursjonar” 

Alternativ til formannskapet si tilråding.

Framlegget frå Venstre vart vraka med 20 mot 7 røyster.

Formannskapet si tilråding pkt. 1 vart samrøystes vedteke.

Vedtak:  

  
1.    Skulebudsjettet sine lønspostar vert ytterlegare redusert med kr 1.000.000.  
2.  Kr. 160.000,- vert overført frå lag og organisasjoner til leirskule/ekskursjonar.

0008/06


BUDSJETT 2006 - HELSE- OG SOSIALETATEN. 

Handsaming:
Omdelt brev frå leiar i NFU avdeling Austevoll.  
Tilleggsframlegg frå Arbeiderpartiet v/Jane Stangeland:

”Ei overføring av pleiepasientar/plassar frå Selbjørn pleie- og omsorgsenter til Storebø pleie- 

 og omsorgsenter bør føregå gradvis og ved å omgjera omsorgsplassar på Storebø til  

 pleieplassar og pleieplassar til omsorg ved Selbjørn pleie- og omsorgsenter.”

Framlegget vart samrøystes vedteke.

Formannskapet si tilråding vart samrøystes vedteke.

Vedtak:

	Innsparingstiltak
	Effekt 2006
	Evt årseffekt f.o.m. 2007.

	Auka inntektsanslag for eigebetaling – institusjonsopphald
	667.000
	667.000(?)

	Nedjustering av lønsbudsjett innan eldreomsorga
	2.200.000
	2.200.000(?)

	Nedjustering av pensjonskostnader
	239.000
	239.000(?)

	Kjøkkendrift
	500.000
	 500.000

	Stilling som pleie- og omsorgsleiar står ledig i 4 mnd. I 2006
	160.000
	0

	Reduksjon og til dels avvikling av  tilbod om støttekontakter/avlastning/omsorgsløn/personleg brukarstyrt assistent
	760.000
	0 (?)

	Stilling som kommunefysioterapeut står ledig i 7 mnd 2006
	147.000
	0

	Stilling som 50% barnevernkonsulent/prosjektstilling står ledig heile 2006


	200.000
	0(?)



	Auka skatteinntekter
	800.000
	0(?)



	Sum
	5.673.000
	3.606.000(?)


Austevoll kommunestyre føreset at kjøkkendrifta går i balanse som føreset.  Innsparing 

kr. 500.000,-.  
Austevoll kommunestyre ønskjer å auka talet på plassar i tilknytning til Storebø pleie- og  

omsorgsenter og vil be om at ordførar/rådmann følgjer det opp med sikte på å få til ei OPS- 

ordning der næringsliv og kommune kan samarbeide for å oppnå naudsynt strukturering  

innanfor pleie- og omsorgstenesta.

  
Austevoll kommunestyre viser til saksutgreiinga der det fleire stader er påpeikt at avdelinger  

innanfor sektoren har dreve stramt i 2005.  Kommunestyret føreset at rådmannen sørgjer for  

at avdelingane også for budsjettet 2006 legger seg på ei slik linje.  Kommunestyre føreset  

også at rådmannen til kvart møte i formannskap/kommunestyre gjev tilbakemelding på  

budsjettstyringa.

Austevoll kommunestyre viser til at fleire kommuner har fått gevinst med å innføre fleksible  

vaktsystem med sms/internettløysinger som blant anna minvakt.no.  Kommunestyre ber  

rådmannen sørgje for at Austevoll kommune også inngår slike avtaler slik at det  

administrative arbeidet vert lettare og ordninga meir fleksibel for dei tilsette.

Austevoll kommunestyre viser til at det no er kjent kva som vart totalt innsamla skatt for  2005 og det viser ei auke på 9% i høve 2004.  Kommunestyre kan på den bakgrunn justere  

opp inntektsanslaget med kr. 800.000,- for 2006.

Ei overføring av pleiepasientar/plassar frå Selbjørn pleie- og omsorgsenter til Storebø pleie- 

og omsorgsenter bør føregå gradvis og ved å omgjera omsorgsplassar på Storebø til  

pleieplassar og pleieplassar til omsorg ved Selbjørn pleie- og omsorgsenter.

0009/06


OPPTRAPPINGSPLAN FOR PSYKISK HELSE. 

PLAN FOR BRUK AV DEL AV STATSTILSKOT FRÅ 2004.

  Vedtak:

  

  Austevoll kommunestyre vedtek denne planen for bruk av del av statstilskot frå 2004:

· Auka midlar 2006 for psykiatrisk sjukepleiarteneste  :                                        Kr 277000

· Auka midlar 2006 til bruk av støttekontakter.:                                                    Kr   68974

· Eingongsstønad til oppstart av lokallag innan psykisk helse :                             Kr   25000

· Eingongstilskot til ASV i samband  oppstarting av kantine /kafe .for brukarar: Kr 100000

· Tilskot til tilrettelegging av arbeidsplasser for brukarar

      med psykiske sjukdom( ikkje aetat-tiltak) :                                                         Kr 114000 










Sum:                 Kr 584974 

Austevoll kommune bed om at fylkesmannen godkjenner planen for bruk av midlane.                                                                                                                                                      

  
  0010/06

GNR. 57 BNR. 0002. SØKNAD OM ENDRING AV REGULERINGSPLAN: HESTAVIK. 

Vedtak:

  Austevoll kommunestyre godkjenner i medhald av plan og bygningslova § 27-2, endring av reguleringsplanen for ein de  l av planområdet gnr. 57/2 Bussesund. Føresegnene er datert 10. januar 2006 og plankartet datert 10.01.2006.

0011/06

GNR. 36 BNR. 0007 OG GNR. 37 BNR. 0003 MAKKHAVN, HUNDVÅKØY. 

SØKNAD OM UTVIDING AV PLANOMRÅDET FOR REGULERINGSPLAN 

Vedtak:

  Austevoll kommunestyre godkjenner i medhald av plan og bygningslova § 27-1.1 ei utviding av planområdet kring gnr 36/007 og 37/003 Makkhamn, Hundvåkøy. Utvidinga vil inkludere delar av gnr. 36/4. Dette med referanse til kommunestyresak nr 0101/05, i møtet den 08.11.2005, der det vart gjeve løyve til oppstart planarbeid.  

Plikta til kunngjøring og underretning etter pbl §§ 27-1.1 og 30 kviler på den som lar utarbeide reguleringsplan.

Trygge barnehager får høve til å utarbeide eigen reguleringsplan dersom det syner seg naudsynt av omsyn til framdrifta med bygging og etablering av ny barnehage ved Makkhamn på deler av gnr. 36, bnr. 4, eigar Jarle Sæle.  Formålet skal vera barnehage og næring.

  

  
0012/06

GNR. 06 BNR. 0003 VEIVÅG. REGULERINGSPLAN FOR BUSTADER OG NAUST/ FRITIDSBUSTADER I NÆRING. JUSTERT FRAMLEGG.

Handsaming: 

Omdelt e-post av 31.01.2006 frå Ola Olsen.  
Framlegg frå FRP v/Helge Andre Njåstad:

”Austevoll kommunestyre godkjenner i medhald av plan og bygningslova § 27-2,  

 reguleringsplan for gnr. 6 bnr. 3 i Veivåg. Plankartet er datert 15.12.2005 og  

 reguleringsføresegnene er også datert 15.12.2005. I føresegnene pkt 2.01 område for næring, 

 rettast omgrepet ”rorbu”  til fritidsbustader.    Kommunestyret vedtek å ta bort bustadhus på 

 tomten nord for Ola Olsen og legge det området ut til friareal.

 Søkjar må sende inn nye føresegner og plankart i h.h.t. vedtaket før det gjert gjeve  

 byggeløyve i området.”

Framlegget vart samrøystes vedteke.

Vedtak:

  Austevoll kommunestyre godkjenner i medhald av plan og bygningslova § 27-2, reguleringsplan for gnr. 6 bnr. 3 i Veivåg. Plankartet er datert 15.12.2005 og reguleringsføresegnene er også datert 15.12.2005. I føresegnene pkt 2.01 område for næring, rettast omgrepet ”rorbu”  til fritidsbustader.    Kommunestyret vedtek å ta bort bustadhus på tomten nord for Ola Olsen og legge det området ut til friareal.

Søkjar må sende inn nye føresegner og plankart i h.h.t. vedtaket før det gjert gjeve byggeløyve i området.

0013/06


FYLKESVEGPLANEN 2006-2015 

Vedtak:

  

  1.   Austevoll kommunestyre har merka seg at det er tronge rammer til rådvelde og på den 

      bakgrunn ønskjer ikkje kommunestyret ved denne høyringa å spela inn mange prosjekt

      men vil understreka at fylkesvegbrua i Torangsvåg er av ein slik standard at kommunen

      reknar med at fylkeskommunen vil prioritera ei utbetring av den i løpet av perioden og

      aller helst innan opning av Austevollbrua i 2007.  
2.   Kommunestyret vil i høyringsuttalen fokusera på forskoteringane, og viser til at 

      Austevoll kommune i 1996 fekk forskotera til ny veg til Storekalsøy.  Restsummen på  

      forskoteringa er i dag på 17,7 mill. kroner.  Ut frå tabellane i planen er det dette

      prosjektet som har venta lengst på attendebetaling.  Storleiken på summen sett i forhold   

      til kommunestorleiken tilseier og at det er Austevoll kommune som p.g.a. forskoteringar 

      har dei største økonomiske utfordringane.  Kommunestyret viser til avtale mellom 

      Austevoll kommune og Hordaland fylkeskommunen datert 5. juli 1995 og utfrå den vil 

      kommunestyret be om at forskoteringa vert attendebetalt frå og med 2006.  

0014/06


VEDLIKEHALD KOMMUNEHUSET -SØKNAD OM LØYVING 

Vedtak:  

  
1.   Austevoll kommunestyre kan ikkje imøtekoma søknaden frå plangruppa som skal sjå på 

      vedlikehaldet av Kommunehuset om løyving av midlar til planlegging.  
2.   Austevoll kommunestyre bed rådmannen leggja fram sak om sanering av fond og leggja 

      midlane til kapitalfondet.

0015/06


SAL GNR 8 BNR. 22 I AUSTEVOLL "HUSMORTUNET" - FORKJØPSRETT 

Handsaming:
Framlegg frå Morten Fagerbakke:

”Austevoll  kommunestyre vedtek at Austevoll kommune ikkje vil gjera forkjøpsretten  

 gjeldande i samband med sal av gnr. 08 bnr. 0022 i Austevoll og sletter heftet på eigedomen.”  
Ved røysting fekk framlegget frå Morten Fagerbakke 2 røyster.

Tilrådinga frå formannskapet fekk 25 røyster.

Vedtak:

  Austevoll kommunestyre går i dialog med Selbjørn Vel med tanke på sletting av hefte og fordeling av salssum.  Kommunestyret meiner med bakgrunn i forkjøpsretten at kommunen har krav på store deler av salssummen.

  0016/06


ADMINISTRASJON AV RENOVASJON OG SLAMTØMMING        

Handsaming:
  Framlegg frå Arne Kalve Klepsvik:

”Austevoll  kommunestyre vedtek at administrasjonen av renovasjon og slamtømming skal 

 vera som før.”  
Ved røysting fekk framlegget frå Arne Kalve Klepsvik fekk 14 røyster.

Tilrådinga fekk 13 røyster.

Vedtak:

Austevoll  kommunestyre vedtek at administrasjonen av renovasjon og slamtømming skal 

vera som før.   
  
0017/06


RENOVASJONSAVGIFT FOR 2006 

Vedtak:  

  
1.   Austevoll kommunestyre vedtek av grunnavgifta for renovasjon for 2006 vert sett til 

      kr. 450,- eks. m.v.a. for vanleg hushald/bustad.  
2.   Austevoll kommunestyre tek sikte på å redusera grunnavgifta for 2007.

0018/06


MELDING OM SAMANSETJING AV KOMMUNEN SINE LÅN OG LÅNEVILKÅR 

Vedtak:

  

  Austevoll kommunestyre tek rådmannen si melding om samansetjing av kommunen si lånegjeld og lånevilkår til orientering.  
0019/06

VAL AV FASTE MØTEFULLMEKTIGAR TIL FORLIKSRÅDET  

Handsaming: 

  Framlegg frå Helge Andre Njåstad:

”Austevoll kommunestyre delegerer oppnemninga til rådmannen.”

Framlegget vart samrøystes vedteke.

Vedtak:

Austevoll kommunestyre delegerer oppnemninga til rådmannen.

  
0020/06

PLAN FOR SELSKAPSKONTROLL 

Vedtak:

  Austevoll kommunestyre godkjenner kontrollutvalet sitt forslag til plan for selskapskontroll i åra 2006 og 2007.  
0021/06

PLAN FOR FORVALTNINGSREVISJON 

Vedtak:

  Austevoll kommunestyre godkjenner kontrollutvalet sitt forslag til plan for forvaltningsrevisjon i åra 2006 og 2007.  Kommunestyret gjev kontrollutvalet mynde til å føreta endringar i planen i planperioden, der kontrollutvalet finn dette naudsynt.  
0022/06

MØTEPROTOKOLL FRÅ MØTE I KONTROLLUTVALET 6. DESEMBER 2005 

Vedtak:

  Austevoll kommunestyre tek protokoll frå møte i kontrollutvalet 6. desember 2005 til orientering.  
0023/06

KUNSTGRASBANE PÅ SELBJØRN 

Handsaming: 

Framlegg frå Arbeiderpartiet v/Jane Stangeland:

”Når økonomien i Austevoll kommune tillet det, bør kommunen vurdere å betale Selbjørn 

 idrettslag kompensasjon på inntil kr. 500.000,- for utgifter idrettslaget har hatt med kjøp  

 av grunn til idrettsbanen.”  
Framlegget frå Arbeiderpartiet vart samrøystes vedteke.

Tilrådinga vart samrøystes vedteke.

Vedtak:

  1.  Mesta AS får i oppdrag å byggja kunstgrasbane ved Selbjørn idrettsanlegg.

2.  Entreprenør skal også planera areal ved kunstgrasbanen for andre mindre banar som tennis,  

     handball m.m.

3.  Samla kostnad for heile anlegget er kr 10.272.000,- inkl. MVA.

4.  Selbjørn idrettslag må stilla garanti for å dekka eventuelle overskridingar.

5.  Selbjørn idrettslag må også ta seg av framtidig vedlikehald av banen. 

6.  Selbjørn idrettslag må inngå avtale med Austevoll kommune om å overføra nok pengar i 

     byggeperioden. Minst ein månad før kvart forfall skal pengane overførast til kommunen. 

7.  Trafikksikringsmidlar vert utbetalte når arbeidet vert sett i gang.

8.  Austevoll kommunestyre viser elles til avtale med Selbjørn idrettslag datert 30. januar 

     2006 om bruk av kunstgrasbanen.

9.  Oppnemnd arbeidsgruppe får ansvar for vidare oppfylgjing av prosjektet.

10. Når økonomien i Austevoll kommune tillet det, bør kommunen vurdere å betale 

      Selbjørn idrettslag kompensasjon på inntil kr. 500.000,- for utgifter idrettslaget har  

      hatt med kjøp av grunn til idrettsbanen.   
Rett utskrift:

Astrid Norunn Fagerbakke

